
Монгол Улсын Их Хурлын 2019 оны хаврын ээлжит чуулганы
Санжаасүрэнгийн Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны 5 дугаар сарын 01-ний өдөр /Лхагва гараг/-ийн 

хуралдааны товч тэмдэглэл

Улсын Их Хурлын гишүүн Ц.Нямдорж ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 7 гишүүнээс 6 гишүүн ирж, 85.7 хувийн ирцтэйгээр хуралдаан 16 цаг 11 минутад Төрийн ордны “В” танхимд эхлэв. 

 
Чөлөөтэй: Х.Нямбаатар.
Нэг. Түр хорооны даргыг сонгох тухай
Хуралдаанд Хууль зүйн байнгын хорооны ажлын албаны зөвлөх Г.Золжаргал, референт Ч.Батбямба нар байлцав. 
Улсын Их Хурлын гишүүн Ц.Нямдорж Санжаасүрэнгийн Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны даргад Улсын Их Хурлын гишүүн Ж.Батзанданг нэр дэвшүүлэв.  

Ц.Нямдорж: С.Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны даргад Улсын Их Хурлын гишүүн Ж.Батзанданг сонгох саналыг дэмжье гэсэн санал хураалт явуулъя. 

Зөвшөөрсөн: 
  4

Татгалзсан:

  2


Бүгд:


  6

66.7 хувийн саналаар дэмжигдлээ.


Улсын Их Хурлын гишүүн Ц.Нямдорж техникийн үйл ажиллагаатай холбогдуулан санал хураалтыг хүчингүй болгох нь зүйтэй гэсэн горимын санал гаргав.


Ц.Нямдорж: Улсын Их Хурлын гишүүн Ц.Нямдоржийн гаргасан, техникийн үйл ажиллагаатай холбогдуулан санал хураалтыг хүчингүй болгох нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн: 
  5


Татгалзсан:

  1


Бүгд:


  6


83.3 хувийн саналаар горимын санал дэмжигдсэн тул санал хураалтыг дахин явуулахаар тогтов. 


Ц.Нямдорж: С.Зоригийн амь насыг хөнөөсөн хэргийг шийдвэрлэсэн асуудлаар олон улсын парламентын холбооны удирдах зөвлөлөөс ирүүлсэн шийдвэрийг судалж, холбогдох санал, дүгнэлтийг боловсруулах үүрэг бүхий түр хорооны даргад Улсын Их Хурлын гишүүн Ж.Батзанданг сонгох саналыг дэмжье гэсэн санал хураалт явуулъя. 

Зөвшөөрсөн: 
  5


Татгалзсан:

  1


Бүгд:


  6


83.3 хувийн саналаар дэмжигдлээ.


Улсын Их Хурлын гишүүн Ц.Нямдорж, Л.Болд нар үг хэлэв.

Түр хорооноос гарах санал, дүгнэлтийг Улсын Их Хурлын гишүүн Ц.Нямдорж Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 8 минут үргэлжилж, 7 гишүүнээс 6 гишүүн ирж, 85.7 хувийн ирцтэйгээр 16 цаг 19 минутад өндөрлөв.

Тэмдэглэлтэй танилцсан:


УЛСЫН ИХ ХУРЛЫН ГИШҮҮН, 

ХУРАЛДААН ДАРГАЛАГЧ                                                Ц.НЯМДОРЖ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА

МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ
САНЖААСҮРЭНГИЙН ЗОРИГИЙН АМЬ НАСЫГ ХӨНӨӨСӨН ХЭРГИЙГ ШИЙДВЭРЛЭСЭН АСУУДЛААР ОЛОН УЛСЫН ПАРЛАМЕНТЫН ХОЛБООНЫ УДИРДАХ ЗӨВЛӨЛӨӨС ИРҮҮЛСЭН ШИЙДВЭРИЙГ СУДАЛЖ, ХОЛБОГДОХ САНАЛ, ДҮГНЭЛТИЙГ БОЛОВСРУУЛАХ ҮҮРЭГ БҮХИЙ ТҮР ХОРООНЫ 

5 ДУГААР САРЫН 01-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж: Түр хорооны бүрэлдэхүүнд орж ажиллаж байгаа гишүүдэд бас амжилт хүсэж байна. Их Хурлаас ийм шийдвэр гарсан. Тэгээд одоо өнөөдөр ирцийн байдал, хэн дутуу байгаа юм бэ? Нямбаатар гишүүн одоо ингээд ороод ирэх байх. Гишүүд хүрэлцэн ирсэн байна. 

Түр хорооны хуралдаанаар хэлэлцэх асуудал нь бол даргад нэр дэвшүүлэх асуудал байгаа. Бас Их Хурлын удирдлага, бусад удирдлагын хүмүүстэй санал солилцсон. Тэгээд Батзандан гишүүнийг энэ түр хорооны даргаар сонгох тийм саналыг Их Хуралд оруулъя гэсэн бодолтой байгаа. Их Хурлаас сонгоно тийм ээ? Тийм, өөр саналтай гишүүд байна уу үгүй юу? 


Зүгээр Батзандан гишүүний хувьд бол энэ хууль хяналтын байгууллагын хууль бус үйл ажиллагааны талаар бас анхнаас энэ асуудлыг ярьж бас багагүй бэрхшээлтэй тулгарч ажилласан ийм гишүүдийн нэг байгаа. Ингээд өөр санал байхгүй бол Батзандан гишүүнийг санал болгоод түр хорооныхоо хурлыг нэр дэвшүүлэх ажлаа дуусгачих уу, өөр саналтай гишүүн байна уу? 

Байхгүй бол ингээд Батзандан гишүүнийг дэмжье гэсэн санал хураалт явуулъя. Энийг юугаар нь техникээр хийчихье энэ нарийн асуудал учраас. Санал хураалт дэмжье. Энэ ямар учиртай юм бэ, аль вэ дахиад нэг хураалгачих юмсан, дахиад нэг хураалгачих. Энэ санал хүчингүй. Хүчингүй гэдэг дээр санал хураалт явуулъя. Шалгая. Хүчингүй гэдэг дээр нэг санал хураая. Би бол яг дарсан юм. За хүчингүй болгочихлоо одоо дахиад санал хураалт явуулъя. Энэ хаана техникээс удирддаг юм бэ? Санал хураалт дэмжье Батзандан гишүүнийг. За одоо л үзье. Явдалтай байгаад байгаа юм энэ. 
Ингээд Батзандан гишүүнд амжилт хүсэж байна. Түр хорооны хурал ерөнхийдөө дуусаж байна. Гэхдээ би гишүүдэд бас юм хэлье гэж бодсон юм. Энэ бол их төвөгтэй асуудал. Энэ чинь дарга болоогүй байгаа Их Хурлаар орж байж дарга болно. Одоохондоо би энэ нэг насныхаа эрэмбээр нэг эрх мэдлээ ашиглаад авъя замд нь өрсөлдөөн гарч мэднэ. 

Энэ асуудлаар бас их төвөгтэй асуудал энд бол тэр цаашид ажиллахад бол нэлээн бэрхшээл учирна. Энэ бэрхшээлтэй бас гишүүд нүүр тулах шаардлага гарна. Гэхдээ яах вэ Монгол төрийн асуудал, Монгол хуулийн асуудал. Нарийн ярих юм бол энэ Монголын Үндсэн хуулийн цаашдаа байх уу үгүй юу гэдэг хүртэл асуудал яригдаж байгаа ийм төвөгтэй асуудал байгаа юм. Энэ дээр бас санаа нэгтэй гэхдээ би буруу юм дээр гэж байгаа утгаар нь биш зөв юм дээр зөв зүйл дээр түр хорооны гишүүд байр суурь санаа нэгтэй байж ажиллана гэдэгт найдаж байна. 

Бас бие биеэ хамгаалах шаардлага гарч магадгүй. Янз бүрийн далд шантааж дарамт шахалт гүтгэлэг доромжлол хүн алахаас бусад нь л энэ дээр хийгдсэн дээ. Цаашдаа ч хийгдэнэ. Энд бас гишүүд сэтгэл зүйн хувьд бол бэлтгэлтэй байж ажиллах нь зүйтэй байх гэж бодож байна. Мөрдөн прокурорын ажлууд бол нэг ёс журмаараа жаахан хөдлөх шинж орж байгаа. Гэхдээ бас бултуулаад л янз янзын юм хийцгээгээд л байгаа гэдгийг хэлье. 

Ингээд Батзандан гишүүндээ нийт түр хорооны гишүүдийнхээ нэрийн өмнөөс амжилт хүсэж байна. Ажлыг чинь бид нар чадах ядахаараа дэмжиж ажиллана гэдгийг бас хэлэх ёстой байх гэж бодож байна. Сайн сайхныг ерөөе. Түр хороонд орж ажиллахаар зөвшөөрсөн гишүүдэд бас талархал илэрхийлж байна энэ их төвөгтэй хүмүүс зугтаад болдоггүй юм. Тэгээд та бүхэн бас гишүүнийхээ эр зоригийг гаргаж энэ түр хороонд ажиллахаар санаа шулуудсанд баярлалаа гэж хэлье гэж бодож байна. Баярлалаа та бүхэнд. Л.Болд гишүүний микрофоныг өгье. 
Л.Болд: Гишүүддээ энэ өдрийн мэндийг дэвшүүлье. Тэгээд Батзандан гишүүндээ амжилт хүсэж байна. Үнэхээр түр хороо анхны хуралдаанаа хийж бас нэг шийдвэрээ гаргалаа. Тэгээд бас удаан хугацаанд бас нэлээд юм болж байж хийсэн. Нямдорж сайд бол сая хэлчихлээ. 
Юу одоо яг энэ цаг үед 5 дахь өдөр хүртэл Монголд ажиллах юм байна лээ НҮБ-ын Хүний эрхийн тусгай төлөөлөгч тусгай элч төлөөлөгч Мишель Форст гэж хүн ирсэн байгаа. Тэгээд манайх түр хороо байгуулж байгаа тэгээд энэ түр хорооныхоо үүднээс бид нар бас уулзалт хийе гэсэн. Маргааш 12 цаг 30 минутаас цаг өгсөн Ордонд. Тэгэхээр манай түр хорооны гишүүдээс ажлаа зохицуулаад бололцоотой хүмүүс орчихвол зүгээр. Бас тэр олон улсын том мэргэжлийн хүн одоо яг НҮБ талдаа их special энэ маш дээд тушаалын хүн байхгүй юу. Дэд сайд шахуу гэсэн үг шүү дээ. 
Тэгэхээр бол бас уулзвал зүгээр байх. Тэгээд бас Батзандан гишүүн цагаа зохицуулмаар байна, өөр Сүхбат гишүүн энэ тэр байж энэ хуралдаа энэ 12 цаг 30 минутаас тийм санал хэлэх гэсэн юм. Тийм албан ёсоор. Тийм. 


Ц.Нямдорж: Хэзээ буцах юм бэ? 

Л.Болд: 5 дахь өдөр буцах юм байна лээ. Тантай уулзалт хүсээгүй байна уу тийм ээ? Тантай хүссэн аягүй цаг, Мишель Форст.


Ц.Нямдорж: Өнөөдөр чинь 3 дахь маргааш чинь чуулганаар түр хорооны даргын асуудал шийдэгдэнэ. Тэгээд даргатай болж авсны дараа уулзсан нь дээр байх тэрийг та бүхэн бас Занданшатар даргатай ярина биз. Би бас хэлье тэгэх үү. Тийм. Баярлалаа та бүхэнд. Хүлээлгэсэнд уучлаарай цаана чинь нэг аюултай юм Лүндээ бид хоёрын хооронд болоод. 

Дууны бичлэгээс буулгасан:
ПРОТОКОЛЫН АЛБАНЫ 
ШИНЖЭЭЧ




                            Д.УЯНГА
PAGE  
2

